
Editor in Chief: Dr. Fatmir Terziu - Telephone: 07984497444 - contact@fjalaelire.com - www.fjalaelire.com

REVISTA E KOMUNITETIT SHQIPTAR NE BRITANINE E MADHE - MAGAZINE FOR THE ALBANIAN COMMUNITY IN THE UK AND REPUBLIC OF IRELAND

Të gjitha ndryshimet që 
duhen pritur në muajt në 
vazhdim, nga votuesit 

që kanë nevojë për letërnjoftim 
deri te Paga Kombëtare e 
Jetesës është e rëndësishme 
të jeni të vetëdijshëm për 
ligjet e reja dhe ndryshimet e 
rregullave që po hyjnë në fuqi 
në MB. Shumë njerëz ndoshta 
nuk do të jenë të vetëdijshëm 
për ndryshimet që po bëhen, 
por ato mund të ndikojnë në 
jetën tuaj të përditshme, çdo 
pagesë që merrni nga qeveria 
dhe madje edhe sa fitoni.
Në mars dhe shtator do të 
prezantohen targat e reja. Nga 
pranvera në rrugë do të shihni 
automjete me targa...

(vijon në faqen 02)

... 23’, ndërsa më vonë me targa 
‘73’ do të dalin në qarkullim. 
Në mars të këtij viti tarifat e 
karburantit u ulën me 5 p/litër 
për 12 muaj, që do të thotë 
se kjo masë “e përkohshme” 
do të shkurtohet së shpejti. 
Megjithëse kancelari Jeremy 
Hunt dështoi ta trajtojë çështjen 
në deklaratën e tij të vjeshtës, 
Zyra për Përgjegjësinë e 
Buxhetit sugjeroi se ajo mund 
të rritet me 12 p.
Ligjet që ndryshojnë në vitin 
2023 do të variojnë nga rritjet 
në Kredinë Universale dhe 
pagat deri tek mënyra se si 
mund të votoni. Viti do të ketë 
gjithashtu një ndryshim të 
rëndësishëm në ligjin e mbajtur 
të BE-së. 
Aktualisht, votuesit nuk kanë 
nevojë të sjellin ID-në e tyre në 
një qendër votimi, por nga maji 

2023 do t’ju duhet të tregoni 
një letërnjoftim të vlefshëm 
me foto për të marrë një fletë 
votimi sipas Ligjit të ri Zgjedhor 
2022. Masa është krijuar për të 
parandaluar njerëzit nga duke 
iu vjedhur vota.
Pasaportat, patentët e drejtimit 
me simbolin fotografik, 
dokumentet biometrike të 
imigracionit dhe disa leje 
udhëtimi koncesionare do 
të përfshihen të gjitha si 
formularë identifikimi. Do të 
ketë gjithashtu një dokument 
të ri zgjedhësi falas për ata 
që nuk kanë një formular të 
letërnjoftimit fotografik.
Shumë pagesa nga qeveria 
e Mbretërisë së Bashkuar do 
të rriten në vitin financiar nga 
prilli 2023 deri në prill 2024 
në përputhje me inflacionin. 
“Norma standarde” për 
pagesën e lehonisë/pagesë 

statutore të lehonisë dhe pagën 
e atësisë është vendosur të 
rritet nga 156,66 £ në javë 
në 172,48 £ në javë për vitin 
financiar 2023 deri në prill 
2024. Paga për sëmundje do 
të rritet gjithashtu nga 99,35 £ 
në javë në 109,40 £ në javë.
Departamenti për Punë dhe 
Pensione (DWP) ka konfirmuar 
se do të rrisë përfitimet në 
përputhje me indeksin e 
çmimeve të konsumit (CPI) 
nga prilli 2023. E shpallur 
në deklaratën e vjeshtës të 
kancelarit Jeremy Hunt më 
17 nëntor, kjo do të thotë 
se përfitimet do të rriten në 
përputhje me CPI prej 10.1 
për qind që është marrë nga 
shifra e muajit shtator. Kjo 
përfshin kreditimin e taksës së 
punës, përfitimin e fëmijëve, 
kredinë tatimore për fëmijë, 
kredinë universale, pagesën e 

pjesëmarrjes dhe PIP.
Kufiri i çmimit të energjisë i 
vendosur do të mbetet nga 
prilli 2023 deri në vitin e 
ardhshëm, megjithëse do të 
rritet nga 2,500 në 3,000 £. 
Me çmimet që pritet të mbeten 
të ngritura gjatë gjithë vitit të 
ardhshëm, kjo barazohet me 
një mbështetje mesatare prej 
500 £ për familjet në 2023-
2024.
Më shumë se tetë milionë 
familje me përfitime të testuara 
nga mjetet do të marrin 
gjithashtu një pagesë të kostos 
së jetesës prej 900 £ në këste të 
ngjashme me pagesën prej 650 
£ të kryer në korrik dhe nëntor, 
me 300 £ për pensionistët dhe 
150 £ për personat me aftësi 
të kufizuara. përfitimet. Data 
e këtyre pagesave ende nuk 
është konfirmuar.

Festat e Marsit janë 
shumë. Fillojnë me 
7 Marsin, ditën e 

mësuesve, me 8 Marsin 
ditën Ndërkombëtare të 
Grave dhe pastaj me 14 
Marsin si ditën e lukeve 
apo të Verës. Kështu 
i gjithë muaji kushon, 
por ka një çmim më të 
ulët tashmë në këtë 14 
Shkurt tek “Gusto 272 
Italian”! Restoranti i 
biznesmenes mjaft të 
suksesshme shqiptare, 
Flora Kolaveri Osmani, 
ka deklaruar prej ditësh 
se në tërë javën që përket 
me festivitetin e cituar do 
të ketë çmime të ulëta, 
zbritje të konsiderueshme 
dhe natyrshmëria do t’u 
jetet të dashuruarve. 
Duke marrë shkas nga 
Festat e Marsit në mesin 
e shqiptarëve, si çdo festë 
ka marrë trajtë tjetër, një 
festivitet që ndjehet.

Oferta të shumta nga 
pronotues ka tek “Gusto 
272 Italian” dhe janë 
tashmë për formën se si 
një familje duhet ta kalojë 
festat e Marsit. Përveç 
një vakti tek “Gusto 272 
Italian”, paketat këtë 
muaj për 8 Marsi dhe 
festivitetin e grave ofrojnë 
edhe muzikë live të 
personalizuar në tavolinë. 
Përfaqësues nga “Gusto 
272 Italian” pohuan 
se prenotimet janë të 
shumta. Gjithashtu, tek 
“Gusto 272 Italian” ka 
mjaft interes paketa për 
ditën e Gruas. Sipas tyre, 
forma të tilla prenotimi 
janë më të leverdishme 
dhe janë modele të 
ngjashme që janë aplikuar 
ndër muaj.

GËZUAR “FESTAT E MARSIT” NGA 
“GUSTO 272 ITALIAN”!

Rashid & Rashid Solicitors, si të gjithë 
avokatët e tjerë në praktikë në Angli dhe 
Uells, është Kompani e autorizuar dhe e 
rregulluar nga Autoriteti i Rregullimit të 

Aplikantëve.

RASHID & RASHID LAW FIRM
190 Merton high street, 

Wimbledon, London, SW19 1AX
solicitors@rashidandrashid.co.uk

Tel: 02085401666

Mbulojmë të gjitha aspektet 
e emigracionit

Rastet e trashëgimisë

Kur jeni kotigjent per t’u 
riatdhesuar ose të ndaluar 
nga organet e emigracionit

Rishikim jurdik

Apelim Tribunali

0787833500007878335000
Dokumente udhëtimi

Zgjatje vizash

Procedura për leje qëndrimi 
dhe viza

Leje pune

Avokatët tanë të emigracionit kanë 
mbi dhjetë vjet përvojë në fushën e 

emigracionit dhe ligjit të azilit. 

Ndërsa, njerëzit në 
të gjitha kulturat 
kanë perceptime të 

përbashkëta për karakteristikat 
e personalitetit të pjesëtarit 
tipik të kulturës së tyre dhe të 
anëtarëve tipikë të kulturave të 
tjera, në takime të ndryshme 
me shqiptarë të emigruar 
në Mbretëri të Bashkuar 
gjen faktorë të ngjashëm, 
por dhe modele karakteresh 
të patjetërsueshme, të 
qëndrueshme, ekuivalente 
me ato që përmbahen në 
qëndrueshmëri dhe “burrëri” 
sikurse e themi ne mjedisin 
shqiptar. Jo më kot thuhet në 
mjedisin britanik, se termi i 
fundit është përcaktor. Lidhur 
me këtë një nga figurat më të 
“heshtura” dhe mjaft modeste 
në tërë aktivitetin, angazhimin, 
kualifikimin, përfshirjen dhe 
qasjen publike, Petrit Shahini, 
gjen vendin dhe këndin e vetë 
në këtë pikë, jashtë të gjithave, 
brenda vetë perceptimeve, 
që janë tek proverbi shqiptar 
“fshati që duket s’do kallauz”. 
Por si, si mund të sillet kjo si 
një faktor, bazuar në jetën 
dhe përkushtimin, angazhimin 
dhe respektin që vjen nga 
karakteristika e personalitetit? 

Njerëzit  në të gj i tha 
kulturat kanë perceptime të 
përbashkëta për karakteristikat 
e personalitetit të pjesëtarit 
tipik të kulturës së tyre dhe të 
anëtarëve tipikë të kulturave 
të tjera, gjë të cilën e dëgjon 
me tipologjinë e urtisë nga 
goja e intelektual dhe aktivistit 
të palodhur të komunitetit, 
Petrit Shahinit, i cili ndjek 
parimin e mirësisë, respektit 
dhe unitetit, jo të trazimit e të 
përçarjes. Si shembull sjellim 
dhe një fakt, që bazohet 
në atë që kohët e fundit në 
aspektin e kësaj tematike, 
në Mbretëri të Bashkuar, një 
punë bashkëpunuese ka 

ofruar vlerësime të vërtetuara 
të profileve të personalitetit të 
mbi 50 kulturave dhe gjykuar 
nga këto kritere, perceptimet 
e karakterit kombëtar janë 
stereotipe të pabaza, por 
që sjellin pikërisht pikën në 
të cilën karakteri ka fuqinë 
e vetë të integrimit total. 
Një vlerësim i këtij fakti 
nga publiku, thuhet në këtë 
studim, mund të përmirësojë 
marrëdhëniet miqësore, 
komunitare, etnike, dhe 
madje edhe ato ndërkulturore, 
kështu që nevojiten kërkime 
për të kuptuar origjinën 
dhe qëndrueshmërinë e 
stereotipeve me karakter 
kulturor, shoqëror, integrues-
komunitar e më gjerë. 
Psikologët me këtë studim 
duket se kanë filluar të 
eksplorojnë dobinë e 
profileve të përgjithshme 
të personalitetit, të cilat 
pasqyrojnë dallime delikate, 
por reale midis kulturave në 
nivelet mesatare të tipareve 
të personalitetit. Ne vetëm se 
pikasim ngjizur me këtë realitet 
një figurë e cila mbetet model 
dhe natyrshëm një krenari në 
sfodndin e të qënit shqiptar 
mjaft cilësor, model, familjar i 
përkushtuar, dhe inteligjent në 
gjetjet përshtatëse të intelektit 
dhe karakterit, sikurse është 
Petrit Shahini.

Po me këtë pikë, puna e fundit 
bashkëpunuese ka ofruar 
vlerësime të vërtetuara të 
profileve të personalitetit të 
mbi 50 kulturave dhe gjykuar 
nga këto kritere, perceptimet 
e karakterit kombëtar, se janë 
stereotipe të qëndrueshme, të 
arsyetueshme e të ndjeshme. 
Por duhet theksuar se 
perceptime të tilla kur ndiqen 
me kureshtjen e lartcituar, 
me faktin e një karakteri të 
qëndrueshëm, në tërësinë e 
modelit të pastër, natyrshëm 

nuk mund të jenë përgjithësime 
thesht nga përvoja personale, 
as edhe stereotipe me një 
“kernel të së vërtetës” as 
dhe stereotipe që rezultohen 
nga forma të pasakta. (Këtu: 
kernel- pjesa qendrore ose më 
e rëndësishme e diçkaje). 

Po kush është Petrit Shahini 
dhe pse ky shkrim i këtij lloji 
për të? 

Petrit Shahini, si mjaft shqiptarë 
të tjerë e la vendlindjen e tij, 
në një kohë që tempi i jetës 
buronte vrull në qënien dhe 
ndjeshmërinë e tij Kombëtare 
dhe intelektuale. Ishte muaji i 
luleve të vitit 2022, që e gjeti 
atë majëtorbthi në rrugë e sipër 
bashkë me bashkëshorten e 
tij dhe dy djemtë. E kështu ai 
vit, viti i gjetjes së vetëvetes, 
intensit dhe likuiditetit të 
gjërave, ndoqi sensin e 
qëndrueshëm të karakterit 
dhe aktivizoi tek Petrit Shahini 
përkuhstimin, integrimin dhe 
ballafaqimin me një realitet të 
ri. Pas shumë kualifikimesh në 
gjuhë, dhe fusha të tjera, ai nisi 
punën e fituar me përkushtim 
tek Nationwide Building 
Society. Tek Nationwide 
Building Society ai ishte një 
ekspert për çështjet e sigurisë. 
Të sqarojmë për lexuesin tonë. 
Nationëide Building Society 

është një institucion financiar i 
përbashkët britanik, institucioni 
i shtatë kooperativ financiar 
më i madh dhe shoqëria më e 
madhe e ndërtimit në botë me 
mbi 16 milionë anëtarë. Selia 
e saj është në Sëindon, Angli. 
Në mbarë vendin përbëhet nga 
rreth 250 shoqëri të ndryshme 
ndërtimi. Këtu qëndroi për një 
afat të konsiderueshëm, derisa 
më pas disa institucione m ëtë 
rrëndëishme e kërkuan dhe 
e pranuan në gjirin. Etyre si 
ekspert i sigurisë në nivel të 
lartë. 

Petrit Shahini, i martuar me 
zonjën e tij të jetës, Hasa 
Shahini, nuk ndejti duarkryq 
dhe nuk mendoi vetëm për 
veten, por inkurajoi gruan dhe 
dy djemtë në rrugën integruese 
dhe kështu e shoqja punon 
Royal Mail Northampton, 
ku gëzon respektin më të 
madh të kolegëve. Djali i 
tij, Elton Shahini, pasi kreu 
shkëlqyeshëm Akademinë e 
Policisë në Britani të Madhe, 
punon në Institucionin e 
Bashkisë së Northamptonit, 
që i përket Këshillit të Qarkut 
Northamptonshire. Duhet të 
sqarojmë se Këshilli i Qarkut 
Northamptonshire ishte 
këshilli i qarkut që qeveriste 
qarkun jo-metropolitan të 
Northamptonshire në Angli...

PETRIT SHAHINI, RESPEKTI QË VJEN NGA 
KARAKTERISTIKA E PERSONALITETIT

Sejdi Berisha ka bërë 
udhën e vetë poetike, 
krijuese, publicistike, 

dhe kjo është vënë në dukje 
me dhjetëra herë nga kritika 
në të gjithë mjedisn krijues 
shqiptar e më gjerë, ku ky 
autor është përkthyer edhe 
në disa gjuhë të huaja. Por 
në fushën shumëplanëshe të 
fjalës krijuese që përshtat dhe 
emeton diskursin e konfliktit të 
personit kundër vetes, Sejdi 
Berisha shkon në një labirinth, 
që duket më pak i zhbirueshëm 
se sa të gjithë krijimet e tij në 

fusha shumëplanëshe. Ai 
thuajse mjeshtërisht e fut fjalën 
e tij të bukur diskursive në një 
konflikt filozofik, të natyrshëm 
e të mirëndjeshëm për lexuesit 
e tij. Në një konflikt person 
kundër vetes. Në këtë konflikt, 
një personazh i tij, mund të 
jetë në konflikt me ndjenjat e 
tij, ose edhe të ketë dy qëllime 
të kundërta. Një autor si Sejdi 
Berisha, ka provuar jo pak 
herë të mund ta tregojë këtë 
si një luftë midis së drejtës 
dhe të gabuarës, ose një luftë 
midis dëshirave, nevojave po 
aq edhe pritjeve të kundërta. 
Për shembull, një personazhi 
që i qepet dhe turret pena 
e shkrimtarit Berisha, mund 
të duhet të zgjedhë midis dy 
interesave të dashurisë.
Kështu është në fakt kryeradha 
e fjalës së bukur të penës së 
Sejdi Berishës tek “Konflikti 
me Vetveten” (2016), një 
libër voluminoz që përmbledh 
ese dhe shkrime të tjera, në 
një gjeografi të lëvizshme e 

gjithëdiskursive në territorin e 
bukur shqipfolës. 
Duke lexuar këtë libër të 
Sejdi Berishës, natyrshëm 
të kujtohet thënia e Niçes 
(Nietzsche) kur u shpreh se 
“Armiku më i keq që mund të 
takosh do të jetë gjithmonë 
vetvetja”. Atëherë duke shkuar 
më tej mes leximit dhe mes 
thënies së Niçes nënkuptojmë 
atë që ndodh kur një personazh 
imagjinar është armiku i tyre 
më i keq, pra i personit dhe 
vetvetes, ku lind ky konflikt. 
Kjo është kur konsiderohet 

konflikti kundër vetvetes, 
pra që është një konflikt që 
përfshin luftën e brendshme 
të një personazhi kundër 
vetvetes. Ky konflikt lëviz si 
një ndjesi, si një karakter, si 
një personazh, si një memorje, 
dhe ngulet tek vetvetja që ka 
udhëtuar e udhëton në skutën 
e kujtimeve herë një udhe, e 
herë një hekurudhe në Pejë, 
ku shenja përkujdesëse është 
“kujdes trenin” dhe dora që 
përkujdeset është “dora e 
babait”, e cila është një dorë e 
rregjur dhe ngajn si “një sholl 
opinge”. 
Në leximin e “Konflikti me 
Vetveten” lexuesi kupton 
qartë se konflikti njeri kundër 
vetvetes është një nga llojet 
më bindëse të konfliktit letrar, 
sepse është lloji që krijon 
personazhet më komplekse. 
Kësisoj këtu kuptohet se 
çdo person ka të meta dhe 
vetëdyshim, kjo është ajo 
që na bën njerëz. Lexuesit i 
duan historitë në të cilat një 

personazh është i gatshëm 
të sfidojë paragjykimet dhe 
të metat e veta, ose kur ata 
pajtohen me atë që janë në 
të vërtetë. Në këtë libër, autori 
Sejdi Berisha shpjegon se 
çfarë do të thotë termi njeri 
kundër vetvetes, diskuton disa 
shembuj të njohur në letërsi na 
mëson se si ta përdorim këtë 
lloj konflikti në shkrimet tona, 
natyrshëm duke marrë shkas 
takimesh letrare, kulturore, 
komunitare e më gjerë. 
Autori na e vendos kështu 
njërin nga shatë konfliktet 
e veprave letrare në një 
larmishmëri krijimesh dhe 
shkrimesh, esesh të shumta që 
të tërheqin për gjuhën, qasjen, 
dinamikën dhe tematikat e 
tyre. Kjo shkon më tej, pasi 
tashmë sikurse cituam konflikti 
njeri kundër vetvetes, i njohur 
edhe si personazhi kundër 
vetë konfliktit, është një nga 
shtatë llojet e konflikteve 
letrare, që formon një diskurs 
të ndjeshëm e një hapësirë të 
bukur gjuhësore në këtë libër. 
Në tërësinë e shkrimeve të 
këtij libri ai i referohet luftës 
së brendshme të personazhit 
kryesor, ndoshta më afër 
asaj që autori e cilëson si një 
faktor ku “krijimtaria si akt 
moral dhe pozita e krijuesit” 
shkojnë jo pak herë në 
shina paralele dhe kahje të 
qëllimshme. Ky lloj konflikti 
në këtë libër shpesh përfshin 
një personazh që zgjedh midis 
dy detyrimeve konfliktuale, 
duke u përballur me të metat 
dhe frikën e tyre, ose duke 
u pajtuar me natyrën e tyre, 
sikurse ndodh tek “shkrimi 
drejtuar familjes së tij të 
ngushtë dhe të gjerë, shokëve 
dhe bashkëudhëtarëve të tij, 
me rastin e ditëlindjes së tij të 
gjashtëdhjetë e shtatë” (faqja 
101-106).
Më tej, lufta mund të jetë 
e vogël, si protagonisti që 
përpiqet të vendosë se 
çfarë duhet të shkruajë për 
ditëlindjen e vajzës së tij, 
për të lënë përshtypjen më 
të mirë si baba, ose mund të 
jetë e madhe, si protagonisti 
të kuptojë se s’ka qenë egoist 

gjatë gjithë jetës së tij dhe të 
marrë vendimin e vështirë për 
të filluar të vendosë të tjerët në 
vend të parë, sikurse ndodh 
përgëzimi i krijuesit në faqen 
108. 
Shpesh, historitë që kanë 
konflikt njeriu kundër vetvetes 
kanë edhe lloje të tjera konflikti. 
Konflikti i brendshëm mund 
të pasqyrojë, ose informojë 
konflikte të tjera të jashtme 
që ndodhin në tregim, sikurse 
autori shkon tek historia dhe 
detajon Kullën e Ramë Bllacës 
si “kryefjalë e një historie” ose 
kur ai “ledhaton… fytyrën në 
bronz të një atdhetari” (faqja 
113).
Në këtë libër njeriu kundër 
vetvetes mund të marrë 
forma të ndryshme. Në fakt, 
pothuajse të gjitha historitë 
përfshijnë njëfarë konflikti të 
njeriut kundër vetvetes, sepse 
konflikti i brendshëm është 
një përvojë kaq universale 
njerëzore, sikurse ndodh tek 
“Rana e hedhur, Shkëmbi 
i Markanikës dhe parajsa 
turistike shqiptare” (faqja 132). 
Nuk duhet të lëmë mënjanë 
faktin se  konflikti i njeriut 
kundër vetvetes është një 
nga disa konflikte që ndodhin 
në një tregim si tek mikriptja 
dhe tespishtja e tryzës së 
mikut letrar, apo tek “forca 
e mendimit intelektual” të 
Triremës së Poezisë Joniane 
(faqja 135).
Duke përfunduar mund të 
themi se ky libër i krijuesit 
gjithëplanësh, Sejdi Berisha, 
është një risi letrae që ndalet 
me gjuhën e tij diskursive 
mjeshtërisht tek konflikti njeri 
kundër vetvetes, që na jepet të 
jetë një mjet i fuqishëm për të 
bërë pyetje tematike dhe për të 
ngritur tensionin në arsyetimin 
e shkrimeve të tij. Pra, më në 
fund, “dëshirat” dhe “nevojat” 
e personazhit ekskluziv bëhen 
këtu risi reciproke. Bëhen 
të qartë këto anë diskursive 
në faktin se protagonisti i 
ndjeshëm dhe efikas mund 
t’i arrijë të dyja. E këtë e bën 
pena e Sejdi Berishës tek 
“Konflikti me Vetveten”. 

NË LEXIMIN E SEJDI BERISHËS TEK “KONFLIKTI 
ME VETVETEN”

Dr. Shpresa Fundo Gjergji 
(Phd)

Si përherë kur e lexoj 
poetin Fatmir Terziu, 
edhe sot më tërhoqi 

poezia “Me më shumë mall” 
dhe e gjeta veten duke shkruar, 
për të bërë një përmbledhje 
sado ‘modeste’, por që 
dëshiroja vërtet të shkruaja 
për të...

Vargu si një plotës

Poezia e Fatmir Terziut, në 
tërësinë e saj ka një shtrirje 
të gjerë dhe përmbledh detaje 
dhe elemente të shumtë 
për tu plotësuar. Ka brenda 
një fantazi, që kalon në një 
poezi shumëplanëshe dhe 
ndërthuret ëmbël, natyrshëm 
nëpërmjet një vargu të lirë, të 
brishtë, me nyje, i mprehtë, 
shpesh metaforik e shumë 
domethënës. 

Një varg që kërkon pa 
ndërprerë ardhjen e vargut 
tjetër si një plotës me një 
mendim më të gjerë e gjithë 
muzikalitet, ku ritmi i jep formën 
e përsosur! Nuk mund të them 
se si e mas ritmin aty. Po, di 
të them, se e ndjej kur lexoj 
poezinë dhe vetiu ky ritëm sjell 
herë herë butësine e asaj çfarë 
shpreh autori, here here vjen si 
shpërthim i lules kur çel apo i 
një stuhie me dallgë kur vjen... 
apo, edhe si një monolog me 
intonacionin e duhur.

Situatat marrin karakter

Lexoj poezinë e Fatmir Terziut 
dhe ndonjeherë e gjej veten, 
ose ulur duke biseduar me të, 
ose diku ku elementet jetësore 

janë përzjerë me natyrën, me 
situatat sociale mjaft delikate, 
me zëra që gëlojnë përbrenda 
nga malli, nga optimizmi për ta 
jetuar jetën si të vij, ku poeti 
ynë nuk është: “nuk jam kurrë 
duarbosh”; ose i “ka zbritur 
qielli në sy”...

Mjaft bukur vijnë edhe 

momente trishtimi, dhe këtu 
më duket se situatat marrin 
karakter paksa dramatik, kur 
shprehet “zbras sytë që shiun 
kanë pirë”; ose “ndërsa shiu na 
binte si dallgë”...

Vijnë edhe momente më 
“luftarake”, momente të pritura, 
ku autori i jep përgjigje të thellë 
dialektikës së zhvillimit me një 
diapazon të gjerë e motivues 
nëpërmje t  k rahas imi t , 
personifikimit artistik të 
metaforizuar: “ne si veriu”; 
“bëhemi zjarr” shrehje që e 
veshin poezinë me elemente 
të vyera dhe e bëjnë të jetojë...

Retorika dhe vlera e saj 
poetike

Është kaq paqësor, sa “ngre 
një dolli” (dhe ndihet së tepërmi 
që i merr gjërat shtruar dhe me 
qetësi intelektuali, kënaqet nga 
arritjet, dëshironë të festojë, 
apo ndoshta të ndihet me 
miq të mirë pranë, të cilët i 
ka të shumtë por i mungojnë 
shpesh, sepse këtë dolli e 
ngre me foton e tij. Të jep 

përshtypjen e një monologu, 
që do të shkëmbejë dy fjalë me 
vetveten si miku mikut.)

K a  n j ë  e t i k ë  t ë 
pakrahasueshme kur kërkon të 
tregojë gjithë politesë (është e 
karakterit të tij):

...”vargu më josh,

të lutem, më pëshpërit”...

Kur pyetja retorike shfaqet 
e “beftë”, lexuesi e ndjen 
forcën e arsyes së autorit, 
madje poeti ynë pyet dhe e 
di vetë përgjigjen!  Ai është i 
mirëformuar për këtë.... Por 
ka arsye të fort që e bën: “a 
ia kemi gjetur thelbin kurës?!”

Është i pakursyer në retorikën 

e vet, pavarësisht se është 
edhe racional. Zgjedh me 
kujdes gjithë detajet që të 
sjellë poezinë në ato shtigje, ku 
ai vetë i di mirë. Dhe retorika 
vjen si një thirrje qe kumbon 
brenda saj me zë dashamirës, 
por që të vë përpara një 
situate bashkëvuajtëse, 
bashkëjetuese, ku hallet dhe 
gezimet kërkon t’i kurojë 
bashkë me lexuesin e tij.

Është një poezi paksa ndryshe, 
jo e ngjashme me askënd, 
mjaft elokuente, elastike, me 
nerv, me botë, me stil, me 
dritë, me ndjenjë, me një arsye 
të thellë dhe mjaft metaforike, 
ku karakteri filozofik është 
pjesa më interesante, ( kjo 
vjen për vetë faktin se poeti i 
përket hapsirës intelektuale, i 
mirëstudjuar dhe me një botë 
të madhe).

Konkluzion

Vargjet që përmbyllin poezinë, 
sjellin një fund, që është jetësor 
i përjetuar, i bukurthënë, me 
ndjenje sublime që vetëm 
poetët dinë ta shprehin: 
“jetojnë dhe vdesin me më 
shumë mall…”

Është cikli i jetës, jetojmë, 
ndjejmë mall për çfarë na 
mungon dhe do vdesim një 
ditë...këtë më së miri, e gjen të 
mishëruar në poezinë e Fatmir 
Terziut, si pjesë e pandarë 
në gjithë krijimtarinë e tij, në 
forma e mënyra nga më të 
ndryshmet. 

E tillë është poezia e tij, është 
gjurma e identitetit që spikat 
ngado tek ky poet i veçantë nga 
përmasat, i jashtëzakonshëm e 
plot energji poetike!

DUKE LEXUAR: “ME MË SHUMË MALL”; 
POEZI NGA FATMIR TERZIU

“Për tu çmendur duhet të 
jesh i bukur” është një nga 
poezitë e poetes shqiptare 

Enkeleda Ristani, në vëllimin 
e saj poetik “...nesër është e 
vona ime” (Ristani, 2014: 11). 
Ky vëllim, pra “...nesër është 
e vona ime” ka tre emra që e 
shoqërojnë atë dhetë tre janë 
emra të mirrënjohur të letrave 
shqipe, Aqif Hysa, Rexhep 
Shahu dhe Izet Duraku. Ndërsa 
dy të fundit janë recenzentë të 
vëllimit poetik, redaktor dhe 
botues i saj është Aqif Hysa 
dhe “Adonis a.h.”. i shtova këta 
emra dhe këto detaje, pasi nuk 
mund të lija formën estetike të 
qasjes së këtij vëllimi poetik, 
aq më shumë skicimet në 
brendësi dhe kopertinën fine 
që e shoqëron atë. Përgatitja 
grafike nga art-grafik-studio 
Adonis a.h. dhe korrektimi 
letrar nga Alda Hysa natyrisht 
nuk mud të liheshin mënjanë 
në këtë ‘çmenduri’ bukurie që 
vërtet është ngjizur me tërësinë 
e plotë diskursive dhe estetike 
të ikjes nga personaliteti në 
rastik poetik. 

“...nesër është e vona ime” 
është vërtet një vëllim poetik, 
që nuk e di pse ka mbetur kaq 
mënjanë syve të kritikës, pse 
ka mbetur një memecëri për 
të gjitha ato poezi, që janë 
jo thjesht të tilla, por melodi, 
muzikalitet, ëmbëlsirë leximi, 
filozofi, një kërshri poetike e 
personalitetit të plotë në tërsinë 
e tij më të mirë. “...nesër është 
e vona ime” ndoshta do të 
shkonte përshtat për këtë 
mosvëmendje, por jo si një 
titull që sot është dita e bukur 
e më e bukura e një leximi të 
poezive të mrekullueshme të 
kësaj poeteje, që do të thoja 
kërkon jo thjesht vëmendje, 
se është besimi i plotë i ikjes 
nga personaliteti, një linjë më 
tej që të shpie midis besimit 
të Eliotit, se poezia “nuk është 
shprehje e personalitetit, por 
një ikje nga personaliteti”, 
aty ku postmodernistët jo 
më kot ndoshta propozojnë 
të kundërtën. Atë të kundërt 
që vetë poetja e detajon pasi 
kërkon që “dashuria duhet të 
më shkruaj mua”(faqe 3), pra 

poetes që thotë se “nuk e gjej 
dot tani/atë momentin fatal/që 
ma shkërmoqi përkufizimin e 
dashurisë”.  Ndërsa dashuria 
duhet ti shkruajë poetes 
“gërmë mbas gërmë/trandjen 
e shpirtit” vetë ana diskursive 
të shpie tek thelbi, aty ku 
rrëfehet mes vargjeve estetike 
vetë estetika e dashurisë. Ajo 
nuk thjesht një lojë romantike, 
lojë fjalësh, por një anë 
postmoderne e kapjes së 
thelbit, komunikimit estetik, 
rrëfimit dhe mirëkuptimit 
filozofik.

Poezia e tillë është një poezi 
e dashurisë progresive, dhe 
si e tillë mbetet një poezi 
universale. Qëllimi i vargut 
të saj nuk është thjesht të 
ribashkojë të gjitha llojet e 
veçanta të figuracionit dhe të 
vendosë poezinë në kontakt 
me filozofinë dhe retorikën, 
por të krijojë komunikimin e 
fortë dhe postmodern poetik 
edhe në aspektin lirik. Përpiqet 
dhe arrin të shkrijë poezinë 
me lirikën, frymëzimin dhe 
kritikën në vetvete të estetikës, 
poezinë e artit dhe poezinë e 
natyrës, dhe ta bëjë poezinë 
të gjallë dhe të shoqërueshme, 
dhe jetën dhe shoqërinë të 
komunikojë me një të vërtetë 
poetike, në rastin kur vendos 
“poetët për në front të parë” 
(faqe 8), në realitet poetizon 
zgjuarsinë dhe mbush format 
e artit me çdo lloj lënde të mirë, 
të fortë për mësim ku edhe i 
gjallëron ato me pulsimet e 
humorit e alegorisë “thonë 
se poetët sirianë janë fajtorë/
për luftën në Siri/thonë se 
egjiptianët e lashtë/i fshinë 
poezitë nga pllakat (po aty). 

Poetja tek “e pamundur të 
jesh grua” (faqe 10) përfshin 
gjithçka që është thjesht 
poetike, që nga sistemet 
më të mëdha të artit, që 
përmbajnë brenda vetes 
sisteme të mëtejshme, deri te 
psherëtima, puthja që frymon 
fëmija poetik në këngën pa 
art, tek ‘duke masakruar 
Darvinin me gjithsej/në këtë 
vend mëkati është Zoti/ta 
vendosë në ferrin me emrin 

AlbEden”. Ajo mund të 
humbasë veten në atë 
që përshkruan, saqë 
dikush mund të besojë 
se ekziston vetëm për 
individët poetikë që 
karakterizojnë të gjitha 
llojet, e megjithatë 
ende nuk ka një formë 
kaq të përshtatshme 
për të shprehur gjithë 
shpirtin e një autori: 
kështu që shumë artistë që 
filluan të shkruanin vetëm një 
vëllim, përfunduan duke na 
ofruar një portret të tyre, ashtu 
sikurse ‘një spermatozoid i 
shkathët/kapi rastësisht një 
vezë të gatshme me një frymë” 
(faqe 12). 

Kështu referuar vargut të 
Ristanit vetëm ajo mund të 
bëhet, si eposi, një pasqyrë 
e gjithë botës rrethanore, 
një imazh i epokës. Dhe atje 
gjithashtu, më shumë se çdo 
formë tjetër, ne të gjithë, mund 
të qëndrojmë pezull në mes të 
portretit dhe portretizimit, pa 
çdo interes personal, real dhe 
ideal, në krahët e reflektimit 
poetik dhe mund ta ngrejmë 
atë reflektim përsëri dhe 
përsëri në një fuqi më të lartë, 
mund ta shumëfishojmë atë në 
një varg të pafund pasqyrash, 
se për poeten kjo është “botë 
e hidhur”: “mbi pluhurat e 
shafranit u pikturuan mallkime 
shkop gungaç/urithët nxorën 
turirin në pjacë/kish vdekur 
drita/kurse zoti s’di ku ka 
kokën” (faqe 15).

Poezia “dilema me dyer të 
mbyllura” ka mjaft estetikë, 
filozofi, mjaft rëndësi në 
komunikim dhe mirëkuptim 
estetik rëndësi. Në brendësi të 
saj dashuria është një ikje nga 
“Amorous Estetics” (Estetika 
dashurore) që përpiqet ta 
rivendosë atë si kuptimplotë 
për gjendjen postmoderne 
duke rimenduar konceptin 
logjik të dashurisë. Poezia 
“edhe kërmijtë kanë qiell” 
ka shumë për të na mësuar 
për dashurinë dhe natyrën 
ekologjike. Dashuria aty 
ripohon çështjet e komunitetit, 
socialitetit dhe ndërlidhjes në 

mënyra që mund të hedhin 
dritë të re mbi dinamikën dhe 
ekologjinë e marrëdhënieve 
njerëzore pasi “po të mos 
qe për çmendinën mund ta 
lejoja të më thyej guacka/por 
jashtë bën ftohtë çmendine/
në guackë fryn e rë lirie” (Sa 
kuptimplote!”) (faqe 21).

Vlera e rallë estetike e diskursit 
të poezisë së Enkeleda 
Ristanit duket në mjaft poezi të 
tjera si “dita shkon që kur vjen” 
(faqe 90); “udhë milingoresh” 
(faqe 133); “copëra jete me 
shkrim” (faqe 150) apo dhe 
nëmjaft të tjera pa tituj, si një 
preferencë tjetër estetik e 
komunikimit poetik të poetes 
Ristani me lexuesin e saj. 
Mes kësaj estetike diskursive 
poetike gjithnjë ka dashuri, 
dashuri tiplologjike të Enkeleda 
Ristanit. Dashuria enkelediane 
përfaqëson një përbërje të re 
të ndjenjave të përjetshme, 
ose universale, një konceptim 
të ri të dashurisë për një 
botë gjithnjë e më moderne. 
Së bashku me natyrën dhe 
imagjinatën, dashuria është 
një forcë lëvizëse në poezinë 
e Ristanit, ku vetëm ajo mund 
të lidhë jo vetëm mendjen e 
njeriut me natyrën, por edhe 
individët me njëri-tjetrin dhe 
me komunitetet patriarkale, 
apo e kundërta.

Në fakt në leximin e parë të 
poezive të këtij vëllimi duket 
se dashuria nuk është në 
skalionin e parë, por në leximin 
e thellë dhe estetik të diskursit 
të tyre, ndjejmë se dashuria 
estetiko-poetike është një hap 
përpara të gjitha dashurive në 
vëllimin “...nesër është e vona 
ime”, që në fakt vetë kjo poezi 
është poezia që duhet, poezia 
që konkurron. 

VLERA E RALLË ESTETIKE E DISKURSIT TË POEZISË 
SË ENKELEDA RISTANIT

Intervistë me Artistin e 
Popullit Reshat Arbana

Intervistoi Neki Lulaj

Neki Lulaj: Si e ka 
frymëzuar bota shqiptare 
artin tuaj gjatë gjithë 
jetës?

Reshat Arbana: Shqiperia 
ka shërbyer, si mbeshtetje 
dhe frymëzimpër  vëllezërit 
kosovarë. Interesimi zgjoi 
shpresat pas 1912-tës 
kur Shqipëria  shpalli 
Pavarësinë. 28 nëntor i 
vitit 1912 ish një festë  e 
gëzim i madh,një festë 
e re shpresëdhënëse 
që përcaktoi kufinjtë 
shpirtërorë për shqiptarë.

Duhët thenë se shqiptarët 
qenë të pavemendshëm 
kishin menduar e ishin 
gënjyer se të tjerët do na 
njihnin këtë ditë.

E kur po tretej gjuha 
dhe gjaku, disa burra të 
nderuar shqiptarë rendën 
pa humbur kohë, të 
shënonin, me kuq e zi këtë 
ditë të madhe. Perëndia na 
i kish dhënë të gjitha: Tokë 
pjellore, nëntokë të pasur, 
qiell e pyje plot shpezë, ujë 
e lumenj, dete plot peshq

Për fat të keq, pas 1912-
tës gjysma e trojeve 
mbetën jashtë kufinjve, për 
sinqeritetin tanë të tepruar 
për fajin dhe orekset e 
Fuqive të Mëdha.

Mëma Shqipëri  ishte 
e pafuqishme për ta 
ndihmuar sa duhet. Ajo 
u përpoq për të mbajtur 
gjallë ndjenjën kombëtare. 
Shqiptaria kontribuoi për 
ushqimin shpirtëror të 
popullit të Kosovës mësues 
e profesorë shërbyen në 
shkollat dhe universitetet 
e Kosovës. Këmbimet e 
grupeve reciproke artistike 
nisën të funksionojnë me 
shumë sukses deri në 

fillimin e vitit 81.

Të paharrueshme për 
mua janë shfaqjet e Teatrit 
Kombëtar si dhe koncertet 
e artisike.

Të vjen keq që sot këto 
nisma nuk janë në nivelet 
e duhura. Institucionet 
k u l t u r o r e - a r t i s t i k e 
shpresojnë të bëjnë më 
shumë në këtë drejtim.

 Neki Lulaj: Si ka ndikuar 
ndarja në urën kulturore 
e shpirtërore të kombit 
tonë?

Reshat Arbana: Në radhë 
të parë lidhja shpirtërore-
dhe arsimore duhet të 
forcohen e më mirë te arti 
dhe kultura Këtë punë nuk 
e bën asnjë mjet tjetër, por 
për fatin e keq intelektualet 
“agjerojnë” heshtin… I 
tmerrshëm është fenomeni 
i largimit nga dheu amë në 
të dy krahët. Askush nuk 
thotë sa duhet: “Hajde ta 
bëjmë Shqipërinë!

 Por thonë se “nuk 
bëhemi”. Duan të ikin të 
gjithë nga sytë këmbët.”

Dita e 28 Nëntorit është 
nga ditët më të ndritura, më 
e madhja ditë . Ajo vërtet 
festohet  në Presidencë, 
por në radhë të parë ajo 
është festa e atij që digjet-
në heshtje, pa bujë e nuk 
sheh djathtas e majtas ,me 
ligësi në bisht të syrit se kë 
ka në krah-të majtë apo të 
djathtë Ku nuk punuan, 
ku nuk kontribuan  e 
luftuan shqiptarët, por me 
kontributin e tyre fituan të 
tjeret dhe jo kombi. Shpesh 
pyes veten!

Pse ndodhë me ne kështu 
xhanëm? Kjo që ndodh me 
ne çfarë është -fati ynë, 
fatkeqësia apo mallkimi? 
Dhamë shumë figura të 
nderuara për Greqinë e 
Turqinë, po me ta mburren 

kombet respektive 
dhe nuk i njohin për 
shqiptarë. Nuk dua 
të hidhem ne raste e 
hollësira-se ato dihen 
e njihen si raste.

Neki Lulaj: Sa ndikim 
ka arti për bashkimin 
kombëtar? Kur do të 
ngjaj kjo?

Reshat Arbana: 
Bashkimi kombëtar 
n jë  ëndër r  e 
kahershme-

Hajde ta fillojmë 
të lehtësojmë fillimisht 
marrëdhëniet tregtare 
duke fshirë burokracitë e 
pengesat e pakuptueshme 
qe shpesh hasen, sepse :

Se janë kombe përmbi dhe 

Me bashkim këta si dritë 
kanë dalë

Po ka qitë dreqi ,pushkë 
ndër ne 

 Mos me u ba ,dy shqiptar 
me i ba

At.. Gj.  Fishta .

 Këto vargje të Fishtës 
së madh janë  shumë 
aktuale edhe sot. Janë 
bërë disa takime mes 
qeverive por jo gjithëshka 
është realizuar.Kontrata 
e marrëveshjet nuk kanë 
marrë rrugën e zgjidhjes. 
Ftohje dhe distancimi nga 
ideali i madh qe ka dashur 
të bëhet realitet. Shihet 
kur lëviz e ecën diçka. Një 
ditë jam i sigurtë qe ky 
bashkim do të ndodhë. Po 
sa do të zgjasë?Nuk e di 
shembujt janë, edhe i gjen 
ndër popuj te tjer. Por ne 
jemi mbështetësit e tij me 
një za!...

Neki Lulaj: Ju njësoheni 
shpesh me heroin e 
Popullit Isa Boletini. 
Çfarë kujtimesh keni nga 
ky rol?

Reshat Arbana: Kur 
kujtoj figurën e Isa 
Boletinit në filmin “Nëntori 
i dytë” mendja me shkon 
menjëherë tek libri i të 
nderuarit ,përsonalitetit të 
madh  Skënder Luarasi 
“Jeta e Isa Boletinit”.

Libri më frymëzoi e më 
ngriti respektin për këtë 
trim e burrë të madh të 
kombit. Isha në studime 
në shkollën e artit 
dramatik në Tiranë. Mund 
t‘u them se përnjëherë, 
m‘u ngjall një ëndërr 
një dëshirë e patreguar 
mendoja gjithmonë: “Ah, 
sikur të më jepej rasti ta 
interpretojakëtë figurë 
të madhe të kombit 
shqiptar! E çuditërisht 
dita erdhi. Ishte viti 1982, 
shtatëdhjetëvjetori i ngritjes 
së flamurit. Erdhi porosia 
nga lart : Për këtë ditë të 
shënuar duhet realizuar 
një film i mirëfilltë artistik. 
Për shkrimin e skenarit ju 
besua njeriut të madh të 
letrave Dhimitër Shuturiqit 
dhe dhëndërrit të tij Kiço 
Blushi. 

U zhvillua auditimi për 
të vendosur për aktoret 
dhe mua m‘u besua roli 
i ISAIT. Sa nuk fluturova 
nga gëzimi e lumturia. 
Filmi ishte shumë i vështirë 
për t‘u realizuar... (vijon në 
faqen 13)

ARTI I KOMBIT KËRKON PASION E SAKRIFICË

(vijon nga faqja 12) ...Sot 
është tepër vështirë, 
shumë e vështirë dhe 
nuk e di nëse do mund ta 
bëjmë  realitet realizimin  
e tij. Por organizimi i mirë 
dhe dëshira e madhe 
tek të gjithë bëri të 
mundur realizimin e kësaj 
ndermarrjeje të madhe për 
kinematografinë shqiptare.

Filmi u shfaq me shumë 
sukses. Nuk rri dot pa 
qendrua ne një moment 
që vërtet më tronditi 
pas pak ditësh. Figura 
e Isait ishte prekur, ish 
shkurtuar Po përpiqem 
ta sjell të shkurtuar këtë 
moment: Kur Isait me 
luftëtarët e tij vazhdonte 
rrugën për në Vlorë, has 
në batalionin ndëshkimor 
që kishin bërë reprazalje 
një fshat zhvillohet një 
betejë mes shqiptarëve  
dhe serbomalazezëve.(ku 
këta ja u futshin kokën ne 
uij pa mëshirë  dhe donin 
ti mbytnin nga hasmerija 
duke harruar se ishin në 
gjirim te filmit) Luftëtarët 
e Isës ishin kosovarët e 
Rrashbullit (Durrës) . 

Vlonjatet ishin ishin  
veshuur si serbo malazezë. 
Pasi  e asgjësojnë 
batalionin naçallnikun e 
zënë rob. E sjellin para 
Isës, i cili po dredhte një 
cigare mbështetur në një 
shkëmb, bashkë me SALI 
Drenicën.

Naçallniku i drejtohët Isës:

ISA Boletini ti mund të vish 
në Beograd. Të marresh e 
të gëzosh,troje e shtëpi, etj

Isa pa ngritur fare kokën, u 
thotë luftëtarëve:

 -Të pushkatohet

 Naçallniku kthehet me 
forcë dhe i thotë plot 
urrrejtje:

 “Shqiptarët s`kanë për të 
fituar kurrë.

  Ju s`keni ditur dhe nuk 
dini të drejtoni shtet!

  Qetë-qetë, Isa ia 
ndryshon ekzekutimin:

-  Të varet!

 Ishte vërtet një episod i 
rrallë që, nëse duam ta 
përsërisnim, gjë që është 
e pamundur, duhen miliona 
e një mund i madh.

Sebep për ta hequr këtë 
episod ish vetëm një 
mendim,i hedhur nga 
dikushi. Askushi  tha:

“Mos tingëllon pak keq?

Kaq u desh dhe të tjerët 
ranë dakord.U kërkua 
ky episod pas rrëzimit të 
sistemit, por më kot. Ai nuk 
u gjet kurrë. Eh, dhimbje!

   Megjithate jam i lumtur, 
që ky film u realizua dhe i 
mbeti popullit.

 Te falenderoj nga 
zemra,për mendimin 

dhe konsideratën 
tuaj lidhur me 
pjesën me të 
rëndësishme për 
një aktor. Edhe ky 
mendim i juaji një 
vlerësim artistik, 
p ro fes i ona l i sh t 
i goditur që e 
shpreh in  dhe 
shumë te tjerë. 
Sot edhe unë kam 
kuptuar se statura 
(trupi) zëri, forca e 
brendshme e një 
aktori janë armët 

më të rëndësishme për 
artistin. 

  Vetëm duhet thënë që ka 
edhe aktorë që nga fiziku 
nuk janë të mëdhenj. 
Zërin nuk e kanë të fortë 
dhe portretin pa ndonjë 
veçori dhe të mbërthejnë 
në skenë apo film me 
interpretimin e tyre. 

Çfarë i bën këta të 
mëdhenj e të vlerësuar? 
Çfarë i veçon?  

 Është forca e tyre e 
brendshme emocionale, 
besimi që kanë në atë që 
thonë, në atë që bëhet dhe 
nga mënyra si e bëjnë  e 
ndërtojnë rolin ndihmuar 
nga aktorët e mëdhenj.

Neki Lulaj:

Si e përjetoni si artist 
mirënjohjen e kombit për 
atë që bëni?

Çfarë ka mbetur në 
kujtesën tuaj nga teatri?

Resha t  A rbana :Të 
falemindërit, profesor poeti 
Neki Lulaj, për vlerësimin 
që më beni.

Unë përp iqem të 
jem gjeografia e terë 
shqiptarisë . Me mberthen 
nostalgjija, kur më bejne 
këtë 

Çfarë ka mbetur në 
kujtesën  time nga aq 
teater.Fare thejesht mund 
të përgjigjem:Ajo plajadë 
e mrekullueshëm aktorësh 
që mbante brënda mureve 
të tij ai institucion me vlera 
kombëtare.    

 Figura që për mua janë 
një gjerdan i artë.  S`dua 
të përmend emra, se nuk 
dua të harroj ndonjë. Ka 
mes tyre që edhe pse 
mund të keët luajtur në 
role episodike është ngulur 
thellë ne mendjen time dhe 
spektatorit. Shkolla vërtet 

ka meritat e veta, por teatri 
me kolosët e tij ka qenë 
për mua shkolla më e lartë 
e më e madhe ,nga vlerat.  
Mësova në  teatër se si 
realizoheshin ato elemente 
që kishim studiuar në 
shkollë,në skenë aty mes 
partnerëve. Mësova si te 
eci normalisht , në skenë, 
si të dëgjoj partnerin si 
ti flas, si t‘i përgjigjem, si 
të mbaj qëndrimetj….etj 
elemente të një rëndësije 
të veçantë për një aktor. 

Neki Lulaj: Cili ka qenë 
vlerësimi më i madh që 
keni marrë?

Reshat Arbana : Jam 
i lumtur pa diskutim.I 
gëzoj të gjitha nderet dhe 
vlerësimet nga organet 
e fushës së artit dhe 
të shtetit. Mbi të gjitha, 
vlerësimet më të larta e 
me  të ndjera i kam nga 
populli im, të cilit i përulem 
përjetësisht. 

 Nësë do ulesha ndonjë 
ditë e të shkruaja ndonjë 
libër për përshtypjet, 
urimet e falënderimet 
që marr nga populli, do 
duhej kohë, kohë, e libër 
voliminoz, sepse vërtetë 
ato janë pa fund.Çdo herë 
shumë çdo ditë që dal në 
pazar kur ndodhem në 
ambiente të ndryshme, 
takimet me popullin janë 
emocionuese.

 U duket e pabesueshme 
një rast i veçantë që më 
takojnë e që më kanë aq 
pranë. Këto raste  janë 
vërtet të përditëshme. 
Njerëzit janë të kategorive 
të ndryshme. 

Ato bëhen burim frymëzimi 
e të shtyjnë që akoma të 
bësh më shumë për ta. Kjo 
temë kërkon shumë kohë, 
sepse shumë e pa fund 
janë fjalët e zemrës që u 
dalin nga shpirti me dashuri 
e mall të patreguar...  

REVISTA SHQIPTARE “ALBANIAN POST”

Revista shqip tare 
“Albanian Post” , 
sikurse dhe www.

fjalaelire.com është pjesë 
e Kompanisë mediatike, 
“Albanian Info Ltd”, që 
botohet në Mbretëri të 
Bashkuar dhe që drejtohet 
nga Fatmir Terziu.  Revista 
shqiptare “Albanian Post” 
është një revistë me ngjyra 
në të gjitha faqet e saj dhe 
është e destinuar të paraqesë 
integrimin, zhvillimin, kulturën 
dhe traditën shqiptare, në të 
gjithë hapat e komunitetit 
shqiptar në këtë vend, e më 
gjerë, duke gjëtur urat lidhëse 
me vendlindjen e shqiptarëve. 

Si e tillë, ajo ishte në krye të 
radhës edhe në manifestimin 
e shkëlqyer, që Shqoqata 
Shqiptare “Ardhmëria” në 
bashkëpunim me shkollat 
e saj të arsimit plotësues të 
gjuhës shqipe në Londër, që 
zhvillohen të shtunave, dhe 
me Drejtorinë e Diasporës. 
Manifestimi ishte për nder 
të 15 vjetorit të Pavarësisë 
së Kosovës. Ky manifestim 

ishte i veçantë, popullor, 
gjithëpërfshirës, i konceptuar 
bukur dhe realizuar mirë, një 
festivitet mes traditës dhe 
modernes. Fjala e nxënësve, 
e kulturës, e Gjuhës Shqipe. 
Bukur! Daullja dhe Cyrlja 
na sollën atmosferë po aq, 
sa dhe vajzat e vogla, me 
shqipen e përsosur dhe 
talentin magjik. Urime!

Por ndërsa prezenca e 
revistës në duart e mjaft të 
pranishmëve, ndoshta është 
një arsye më shumë për tu 
ndaluar dhe shtuar rëndësinë, 

rëndësi e cila, tashmë me sa 
duket shpërfillet nga mjaft, 
duke heshtur e duke mos folur 
për një revistë që i ka ndjekur 
me vite në aktivitete të tilla. 
Natyrshëm revista ekziston 
falë përkushtimit personal 
dhe është një nga shtyllat 
mediatike që mbështesin 
pozitivitetin e komunitetit 
shqiptar. Në një kohë që 
flitet për prani gjithësojëshe, 
theksi më shumë vendoset 
tek prania e një deputete, një 
drejtore, një kryetare bashkie, 
apo… diçka më thjesht, dhe 
askush nuk e përmend atë që 

i ndjek, i pasqyron, i vendos 
në hapësirën e mbi 100 mijë 
të pranishmëve shqipfolës 
në Britani të Madhe, se 
sallat natyrshëm me dhjetra 
e dhjetra, apo qindra të 
pranishëm nuk mund ta 
thonë atë të tërën për një 
masë të madhe. Ajo duhet 
përcjellur! Por që të përcillet 
duhet edhe ndihma e vetë 
atyre që kanë fonde, e atyre 
që marin sponsora, e atyre që 
duhet të pasqyrohen dhe t’u 
pasqyrohet aktiviteti. 

Në këtë analizë, duke 

e parë krijimtarinë e 
këtij autori të vendosur 

në kufirin midis tradicionales 
dhe artistikes, tentimi është 
të përfaqësohen në mënyrë 
inovative gjetjet e kërkimit 
adekuat si në prozën, ashtu 
edhe në poezinë e tij. Ky 
është një akt eksplorimi dhe 
rezistence ndaj tërësisë 
përmbajtëse dhe narrativit 
në krijimet e Hasan Muzli 
Selimit. Hulumtimi i bazuar 
në këtë pikë përfshiu një 
sërë metodash poetiko-
narrative, duke përfshirë 
metodologjitë performative, 
metodologjitë e tregimit dhe 
metodologjitë vizuale. Duke 
iu bashkuar shoqërisë së 
studiuesve cilësorë që përdorin 
metodologji poetike, të cilët 
analizojnë poezi kërkimore 
dimensionale duke përdorur 
linja narrative nga transkriptet 
e projekteve personale (pasi 
librat janë lexuar në formatin 
Pdf dhe projekt-botim) , apo 
ideve që e frymëzuan Hasan 
Muzli Selimin dhe direkt nga 
transkriptet e kërkimit si një 
metodë për promovimin e 
analizës refleksive të gjithë 
kësaj krijimtarie. 

Tre pika mbështetëse kryesore 
mbështesin qasjen që përdora 
për të kryer këtë analizë të 
përmbajtjes së krijimtarisë 
në prozë dhe poezi të autorit 
Hasan Muzli Selimi. Së pari, 
tekstet e tij në prozë dhe në 
poezi kanë gjithmonë kuptime 
të shumëfishta. Duhet theksuar 
se kuptimi nuk qëndron në 
tekst sipërfaqësor, por që 
duhet që lexuesit ta zbulojnë. 
Së dyti, analiza e përmbajtjes 
së krijimtarisë së tij përfshin 
një qëndrim të orientuar 
nga reagimi i lexuesit që 
pasqyron një transaksion 
midis vetë lexuesit, tekstit dhe 
kontekstit, kështu që identitetet 
e studiuesit dhe fokusi i 
studimit nxisin ndërtimin e 
kuptimeve idiosinkratike. Së 
treti, analiza e përmbajtjes 
është domosdoshmërisht 
një përpjekje subjektive, 
interpretuese që kërkon 
procedura sistematike. Më 

poshtë, unë detajoj procesin 
që rezultoi në interpretimin 
tim, historinë e qasjes narative, 
rreth disa prej këtyre librave 
të botuar, të cilat janë “Hije 
dheu” (Muzgu: 2015); “Gurë 
në rrugë” Emal: 2017);  “Tokës 
i mungon një adresë” (Tregime 
dhe novela; Eneas: 2021); 
“Kurorë n’qiell” (Poezi, Eneas: 
2022); e botimet e tjera të këtij 
autori të cilat janë “Shpirtit i 
betohem” (Poezi. Tiranë); “Mite 
deri përtej” (Tregime, Tiranë, 

2017);  “Unë dhe Fjala”. (Poezi, 
Tiranë, 2017) ; “Hereoglife në 
muzg” (Poezi. Tiranë, 2018);  
“Ditën N`Diell e Hanë” Tiranë, 
2020); “Ëndërr e fjetur” (Poezi. 
Tiranë, 2021). 

Në tekstet e tij të shkurtra 
tërësia është si një trill efikas, 
i përzgjedhur, i lexueshëm, 
bashkëkohor me një tendencë 
në sfondin realist të destinuar 
për lexuesit e ndjeshëm për të 
adresuar pyetjen në sfondin 
e kurreshtjes dhe të kërkimit: 
Si portretizohen përvojat e 
karaktereve në tregimin dhe 
novelën e tij? Kjo rezultoi 
në një grup të ndjeshëm 
arsyetimesh, që filloi të më 
fliste me një gjuhë tipologjike, 
të pastër e komunikuese 
sikurse tek tregimi i tij “Unë jam 
dëshmitar”, ku autori na jep një 
paragraf të fuqishëm, fill pas 
dilemës së mosekzistencës së 
një kishe, apo dhe më tej derisa 
qaset emri i Gjergj Fishtës, 

për të rikoperuar diskursin e 
memorjes në atë rast. Autori i 
këtij tregimi të shkëputur nga 
vëllimi me tregime “Mite deri 
përtej”: “Shkova dhe aty ku 
më thanë nuk pati as kishë, 
as shenja e saj. Në atë vend 
kishte gurë të mëdhenj, pak 
lëndinë me barë të jeshil, disa 
trungje pemësh të vjetra dhe 
disa fidana, që nuk ju dihet 
koha, kur kanë mbirë. Këto 
trungje vazhdonin të jenë të 
njomë dhe mbanin degë e 

gjethe të jeshilta. Pranë këtij 
vend-kishe, krejt përbri saj, 
rridhte një lumë, që për nga 
rrjedhja e ujit tani nuk dukej 
as si ujë kroni, apo çesme 
pazari. Gjurma e këtij lumi, 
të tregonte, se ka një lumë të 
gjallë dhe në raste të caktuara 
shumë i rrëmbyeshëm. Në 
anën e djathtë, ose lindore të 
lumit, qe një pllajë e madhe me 
gurë lumi të shndritshëm. Unë 
fillova të recitoj Fishtën.” Mi ke 
dhëmbët si gurëzit e lumit. Fill 
pas shiut, kur i shndrit dielli” 
Qeshën të gjithë. Aty tani nuk 
ishin as priftërinjtë e fillimit, 
as diell nuk kishte. Qielli qe 
mbush me re të bardha, që 
jepnin një shndritje verbuese, 
veçmas për ata, që kanë sytë 
boj qielli ose jeshill.”Faqja 17). 

Ndryshe nga herët e tjera, këtë 
krijimtari të autorit në fjalë, e 
fillova analizën time me një 
lexim estetik të çdo libri për 
të përjetuar “zhytjen si lexues 

dhe jo si studiues . . . për të 
përjetuar të gjithë situtën dhe 
realitetit përpara meje, duke 
analizuar pjesët që shkëpta 
apriori. Vura re një trajektore 
pesëfazore përgjatë përvojave 
të këtyre karaktereve të 
dukshëm e të padukshëm, 
që u bënë kodet e mia 
fillestare: rkuptim, humanizim/
indoktrinim, akte/trauma të 
patregueshme, ikje/shpëtim 
dhe trup/shpirt shërues. I 
lexova përsëri tregimet, këtë 
herë nga një qëndrim eferent, 
për të gjetur fragmente 
specifike që trajtonin përvojat 
e personazheve brenda 
këtyre fazave dhe këto 
fragmente përbënin njësitë e 
mia të analizës që përfshinin 
të dhënat e papërpunuara për 
fazën e parë të kodimitdhe 
dekodimit të mesazhit që 
kërkohej dhe mesazhit që 
transmetoj tek këto libra të 
autorit në fjalë.

Gjatë kalimeve përsëritëse 
të të dhënave, nuk isha i 
sigurt për kuptimin e kodeve 
fillestare, por kisha një ndjenjë 
të “diçkaje që po shfaqej, por 
që ende nuk ishte aty”. Në 
mënyrë intuitive u largova 

nga pyetja: “Çfarë po ndodh 
këtu?” për të pyetur: “Çfarë 
arrin kjo?” Me këtë ndryshim 
delikat, të dhënat morën 
kuptim të ri. Fillova një fazë të 
dytë të kodimit, gjatë së cilës 
mora parasysh kodet fillestare 
në lidhje me pyetjen time të re, 
duke mbetur fleksibël, tolerant, 
i durueshëm dhe i hapur ndaj 
historisë që po evoluonte.

U shfaqën tre tema: (1) thyerja 
e shpirtit të një karakteri, (2) 
kalimi i kufirit human dhe 
(3) riintegrimi në shoqëri. 
Duke pyetur “Si arrihet kjo?” 
më mundësoi të formuloja 
kategori brenda çdo teme. 
Kategoritë e “thyerjes së 
shpirtit të një karakteri” janë 
izolimi, abuzimi dhe mbrojtja 
e rreme. “Kalimi i vijës” ka 
gjithashtu tre kategori: akte 
traumatike të menjëhershme, 
kapitullim dhe rezistencë. Dy 
kategori përbëjnë “riintegrimin 
në shoqëri”: shkretimi dhe 
restaurimi...

NDËRVEPRIMI AESTETIK I SUBJEKTIT TË TË MENDUARIT 
NË PROZËN E NË POEZINË E HASAN MUZLI SELIMIT

Edhe pse kërkon dhe 
mediton në udhën e 
heshtjes së mençur, 

sikurse e citon tek vargu i 
saj në kapitullin “Dallgëzim i 
rrjedhnajës” (faqe 66) autorja 
e librit poetik “Valsi i petaleve” 
(2019) nuk e mbush poezinë 
me heshtje që ka edhe 
kuptimin filli i ndjesisë, po aq 
edhe qëllimin e plotë. Thjesht 
mungesa, ose pezullimi i fjalës 
shkon përtej vetë diskursit 
të heshtjes teksa na kujton 
se autorja është në veprimin 
ditësor, jetik të përballjes 
me kohën e saj dhe po aq 
me veprimin që mënjanon 
dhimbjet “i mblodha dhimbjet/i 
ktheva në vargje/dashurinë 
në nota pentagrami/vargjet 
i vendosa/në pëllëmbë të 
duarve/gdhenda poezinë” (po 
aty). Nexhmije Hasani, autore 
e romanit “Kalvari i diagramës” 
2015); “Trajektorja e jetës” 
skica dhe tregime (2016); 
“Vija e lakuar” novelë (2017) jo 
qëllimisht e ndan këtë heshtje 
të mençur, sa në prozën e saj, 
po aq edhe në vargun e saj të 
këtij libri. 

Këtë diskurs të heshtjes së 
mençur autorja e zgjeron edhe 
në poezi të tjera, sikurse është 
poezia “Natë”, ku vetvetiu 
shton se “ringrihem, ndal 
frymën tënde/gjurnëve të tua 
ndez pishtar/e ngrohem në 
zjarr dashurie” (faqe 49). tek 
kjo poezi pritja, nata mister, ikje 
bashkë me natën, harresa, e 
në këtë rast harresa e tokës, 
botës, qiellit, gjithësisë, ndjesia 
që të vij Tjetri, natyrshëm 
bëhen palë me këtë diskurs, 
që në heshtjen e tij të mençur 
krojon një poetencial jashtë 
prozatimit të vargut, për të 
shkuar më shumë në thellësi 
të një kuptimi të tejzgjatur, 
që kërkon më shumë larmi 
figuracionesh, e ngulmim në 
gjuhë të qartë. Natyrshëm tek 

“Peisazh” këmbët e ndjejnë 
dhe e qëmtojnë heshtjen 
që ndoh në lagjen e vjetër 
të autores, ndërsa aromat 
eksperimentohen “në të butin 
laborator/në stomakun e 
ndjeshëm”. Edhe kjo heshtje 
është funksionale dhe 
përcakton thelbin me të cilën 
ndërhyjnë figurat letrare për 
ta bërë të kuptueshme edhe 
rrjedhën e jetës ku në këtë lagje 
gjithçka kërcet nën këmbë, dhe 
“maçoku kacavirret” e “zogjtë 
rrëmbejnë ushqimin” ndërsa 
“tutje fëmijë të zhveshur/
spërkaten shatërvanit”, si në 
ndonjë pagëzim modern me 
modernen që autores i duket 
se asgjë nuk ka ndryshuar.  

Autorja e këtij vëllimi poetik 
duket se i ka pjekur mirë 
heshtjet e saj, pasi vetvetiu 
tashmë e ka kuptuar se ato, 
pra heshtjet e saj, nuk e kishin 
mbrojtur. Dhe këtë mesazh e 
përcjell ndërsa nënkuptohet 
se edhe heshtja e lexuesit, pra 
heshtja juaj nuk do t’ju mbrojë. 
Por për çdo fjalë të vërtetë 
të thënë, për çdo përpjekje 
që kishte bërë ndonjëherë 
për të thënë ato të vërteta 
duket se të gjitha i ka ngrënë 
vetëm heshtja. Heshtja e saj 
e mençur sedërton moral. Ajo 
ndërton identitet. Heshtja e tillë 
shkon më tej tek poezi të tilla si 
“Triumf i planetit “Anjezë” (faqe 
36); apo edhe “Jeta qenka një 
baladë” (faqja 29). në këto e në 
mjaft të tjera, natyrshëm dhe 
nënkuptueshëm shkojmë tek 
heshtja e mençur. 

Ndërkohë brenda njeriut është 
shpirti i së tërës; heshtja e 
mençur; bukuria universale, 
me të cilën çdo pjesë dhe 
grimcë lidhet njësoj, mbetet 
NJË e përjetshme në vargjet 
që burojnë nga zemra dhe 
nga njohuria që autorja kërkon 
e gjen në përditësinë e saj 

të ngarkuar me 
mjaft të strukura 
e të fshehta 
jetike. Por në 
fak t  au to r ja 
nuk hesht. Nuk 
hesht, sepse e 
di se heshtja për 
tema të caktuara, 
ndoshta përballë 
p a d r e j t ë s i s ë , 
m o s m i r ë s i s ë , 
apo keqdashjes, 
bën që të tjerët 
të rezervojnë 
g j y k i m i n  e 
momentit, por jo 
atë që ndërton 
në thelb vetë 
diskursi i heshtjes 
në vargun e këtij 
vëllimi poetik. 
Shumë ndryshe 
në këtë vëllim, 
pra në disa nga 
poezitë e Nexhmije Hasani, 
heshtja shprehet me zë të lartë: 
nuk ka ndoshta asnjë orakull 
për të folur, por ka mençuri për 
të ofruar dhe njerëzit e kanë 
mësuar mes leximit të thjeshtë 
se vetëm kështu mund t’i 
ndihmosh. A nuk bërtet dituria 
dhe gjykimi, edhe nuk nxjerr 
zërin e tyre? Do të ishte mirë 
të bënim të njëjtën gjë, ndoshta 
na këshillon autorja kur flet 
për “Lojë petalesh” dhe kur 
thekson “gënjej veten…/s’më 
duhen petalet/as lulja e tharë/
fjalët, pasfjalët/të bukurat 
ëndrra më hyni/më duhesh 
vetëm Ti/për të të thënë: Të 
dua” (Faqja 79). 

Dhe kjo fuqi e thellë në të cilën 
ne ekzistojmë, dhe lumturia 
e së cilës është e arritshme 
për ne, nuk është vetëm 
vetëmjaftuese dhe e përsosur 
në çdo orë, por akti i të parit 
dhe gjësë së parë, shikuesit 
dhe spektaklit, subjektit dhe 
objektit, të cilat janë një tek 
“Trishtim” (faqja 20); “Maskë 

e shkrumbëzuar” (Faqja 15); 
“Hënë e thyer” (faqet 40-41). 
tek këto poezi ne e shohim 
botën pjesë-pjesë, si dielli, 
hëna, gjendësia, pema, por 
e tëra, pjesë e së cilës këto 
janë të ndritura, është shpirti. 
Shpirti i autores së “Valsi 
i petaleve” kërkon në këtë 
skenar dashurinë, dhimbjen 
e bukur, tentativën e heshtjes 
së mençur, jetiken dhe 
zhdërvjethtësinë me të cilën 
vetë jeta kaplon në të njohurat 
e të panjohurat e saj. 

E ndërsa ky vëllim është shtrirë 
në mjedisin e një vargu të 
bardhë, në mjedisin semantik 
të një shtrati të përrgatitut 
mirë nga ana gjuhësore, në 
tehun e tij të heshtjes së 
mençur na parathotë edhe 
mjaft gjëra të tjera që beten 
vetëm për këndin e shikimit 
të çdo lexuesi. Heshtja e tillë 
e mençur, që vjen nga vetë 
diskursi, ajo që pranon meritën 
si gjënë më të natyrshme në 
botë është duartrokitja më e 
lartë.

HESHTJA E MENÇUR ËSHTË DUARTROKITJA 
MË E LARTË

Kudo në mesin e 
shqiptarëve kremtohet 
Marsi festiv. Dhe ky 

festivitet i jep mundësinë 
kompanisë “Big Boss 
Services UK” Ltd dhe 
stafi drejtues të saj të 
udhëhequr nga biznesmeni 
dhe specialisti profesional, 
Gazmend Cufaj të uroj këtë 
festivitet me arritje dhe 
sukese të tjera. Kjo kompani 
uron dhe festën e ditës së 
verës sikurse është tashmë 
traditë. Dita e Verës, një 
festë me origjinë të lashtë. 
Kryeqendra e kësaj feste 
është Elbasani, ndërsa 
shenja dalluese e këtij festimi 
është gatimi i ballokumeve. 
Një festë pagane, shumë 
më e hershme se krishterimi 
është festimi i Ditës së Verës, 
në të gjithë zonën e Elbasanit 
por edhe qytete të tjera të 
Shqipërisë. Në Kosovë, kjo 
ditë festohet në disa zona, 
si në rajonin e Prizrenit, të 
Zhurit, Vërrinit, përfshirë 
krahinën e Opojës  në malet 
e Sharrit në lartësi mbi nivelin 

e detit mëse 1.000 
metra, në komunën 
e  D r a g a s h i t . 
Megjithatë, ndryshe 
nga Shq ipër ia , 
në Kosovë nuk 
ka  o rgan i z ime 
institucionale për 
festimin e Ditës 
së Verës, por ritet 
e festës së lashtë 
pagane iliro-shqiptare 
tradicionalisht janë 
ruajtur brez pas brezi 
nga populli.  Dita e 
Vërës është festë 
zyrtare në Prizren, 
sipas vendimit të 
Kuvendit të Kumunës. 
Me rastin e Ditës së 
Verës në të gjitha 
qytetet e Shqipërisë 
o r g a n i z o h e n 
aktivitete të shumta 
dhe kështu uron 
dhe kompania “Big 
Boss Services UK” 
Ltd që ky festivitet të 
jetë kudo dhe kurdoherë në 
mesin e shqiptarëve. 
Gjithashtu forca demokratike 

e kësaj kompanie dhe 
anëtarëve demokratë të saj 
që drejtohen nga z Cufaj 
urojnë edhe për një fitore të 

afërt e të sigurtë të PD-së, që 
ka shumë probleme në këto 
kohë. 

KOMPANIA “BIG BOSS SERVICES UK” LTTD URON 
FESTAT E MARSIT

Ndalesa në krijimtarinë 
shumëplanëshe të 
Rizah Sheqirit zbulon 

aspekte të rëndësishme të 
kryqëzimeve kulturore midis 
realiteteve diskursive në kohë, 
hapësirë dhe vend, midis 
imagjinatës konservatore 
dhe radikale, dhe midis 
kulturave letrare suedeze dhe 
shqiptare. Krijimtaria poetike 
që sjell për lexuesin Sheqiri 
përshkon kufijtë formalë midis 
poezisë dhe këngës, poezisë 
dhe polemikës, poezisë dhe 
propagandës realistike të 
ndërthurur tek dashuria për 
njeriun, jetën dhe familjen. 
Studimi i krijimtarisë së tij, 
sidomos i poezisë për fëmijë 
e të rrinj, funksioni qendror 
i së cilës është ai i ligjërimit 
diskursiv të dashurisë për 
vendlindjen, ngre pyetje 
në lidhje me natyrën e 
vetë poezisë: jo më pak e 
rëndësishme, a qëndrojnë 
përcaktuesit e përkufizimit 
të poezisë brenda qëllimit, 
formës apo përgjigjes së saj? 
Kjo është një pyetje tepër 
thelbësore për t’u trajtuar 
drejtpërdrejt nga kjo vepër, 
por ndoshta ka një skaj 
perifrastik të saj. Pyetjet e 
përkufizimit lindin mbi shumë 
studime të poezisë, por kjo 
është veçanërisht e dukshme 
kur synimi, funksioni, i poezisë 
dhe zakonisht elementi më i 
pakapshëm i prodhimit poetik, 
shprehet pak a shumë në 
mënyrë eksplicite, si shkas 

mund të konsiderohet 
“Zemra e lojës”. 
Është e zakonshme 
dhe më shumë 
empirike të shikohet 
që në thelb, në 
rëndësinë e saj, në 
ecurinë e vetë krijuese 
dhe paraq i tëse, 
poezia e tillë të thuhet 
se trashëgoi dhe 
përshtati zërin lirik 
modern, por është më 
pak e cituar gjerësisht 
që poezia e botuar 
jashtë territorit të 
Kosovës, e së njëjtës 
periudhë përqafoi 

dhe modifikoi trashëgiminë 
politike të tranzicionit. 
Sheqiri, përmes librave të tij 
të lexuara gjerësisht, duke 
përfshirë edhe veprat e tij 
1-5, i sollën jashtë tendencës 
politike një menjëhershmëri 
të paprecedentë, duke 
ripërcaktuar natyrën e 
poetikës tipologjike për një 
brez të ri, që po kalonte 
ndryshimet sociale dhe 
kulturore të shkaktuara nga 
imigrimi, lëvizja territoriale, 
qasja kulturologjike dhe 
urbanizimi i shpejtë në 
territorin ku u vendos familja 
shqiptare e përzënë me dhunë 
nga trojet e veta, në këtë rast 
në Suedi. Ndoshta për shkak 
se nuk ka një ekuivalent 
të vërtetë modern për këtë 
lloj ligjërimi politiko-poetik, 
studimi i poezisë politikisht 
deklarative të mesit të këtij 
poeti me emër është lënë 
pas dore në mënyrë kritike, 
duke mbetur vetëm në disa 
shkrime kalimtare. Lëvizjet 
artistike të njëpasnjëshme të 
kësaj periudhe, duke përfshirë 
estetizmin dhe modernizmin, 
priren të krijojnë distancë 
midis poezisë dhe politikës 
me ndërtimin e mureve me 
shkallë të ndryshueshme 
të përshkueshmërisë, dhe 
kuptimi i poezisë nga këndi 
i natyrës së marrëdhënies 
midis poezisë dhe politikës në 
periudhën e cekur nga krijuesi 
me emër, Rizah Sheqiri, 

është i drejtëpërdrejtë, dhe 
nuk vjen sikurse ndodh në 
raste të tilla të jetë i anuar 
nga përthithja tërësore e 
këtij qëndrimi. Kjo qasje 
diskursive, përmes studimit të 
krijimtarisë së Rizah Sheqirit, 
synon të shtjellojë kuptimin 
për poezinë dhe krijimtarinë e 
tij, të shikoj nën sipërfaqen e 
saj polemike dhe të eksploroj 
qëllimin dhe vetitë e saj në 
thellësi, duke ndriçuar kështu 
më tej dritën mbi temën më 
të gjerë të marrëdhënies 
mes poezisë dhe realitetit në 
mbarrështrijen dyfishe dhe 
gjeografike, në dygjuhësi dhe 
në realitet.
Pra për se më shumë tek poeti 
dhe shkrimtari Rizah Sheqiri? 
Është pjesë e ambicies së 
këtij kërkimi diskursiv për t’u 
angazhuar me poezinë e tij 
pa u futur shumë në debatin 
për njeriun, por në rastin e 
kësaj vepre çdo përpjekje 
për të ndarë tekstin nga 
rrethimi i tij shoqëror, historik, 
politik, madje edhe biografik. 
Por, nëse do të ndodhte 
ndryshe, vetë konteksti do 
të ishte kundërproduktiv. Një 
pjesë e konsiderueshme e 
poezisë së Sheqirit është e 
angazhuar drejtpërdrejt me 
çështjet jetike, kulturore dhe 
sociale të ditës dhe ndryshon 
formën dhe përmbajtjen e saj 
në përgjigje të drejtpërdrejtë 
ndaj ngjarjeve në jetën e një 
hapësire ndryshe. Për këtë 
arsye, megjithëse teksti është 
gjithmonë shqetësimi kryesor, 
rëndësia e tij me botën e 
jashtme dhe rëndësia e 
botës së jashtme me të, është 
pothuajse gjithmonë pjesë e 
diskutimit. Sheqiri krijon në 
tërsinë e vetë diskursive një 
jetë të jashtëzakonshme në 
kohë të jashtëzakonshme 
dhe siç sugjeron hera-herës, 
poezia e tij është vetvetiu një 
pjesë e madhe e zhvillimit 
shoqëror dhe politik të asaj 
jete, që ndahet në përmasat e 
lartcituara e të transferuara në 
territor tjetër, por që në thelb 
ka atdhedashurinë.

Rizah Sheqiri u lind më 12 
janar 1961 në Braine, ku kreu 
edhe shkollën fillore. Shkollën 
e mesme të mjekësisë dhe 
fakultetin Filologjik - Dega 
Letërsi dhe Gjuhë Shqipe e 
kreu në Prishtinë. Shtatë vite 
punoi në Radio - Prishtinë, ku 
realizoi një varg emisionesh 
kulturore, artistike, arsimore 
dhe për fëmijë. Me krijimtari 
ka filluar të merret që nga 
bankat e shkollës fillore. 
Shkruan prozë dhe poezi për 
të rritur dhe fëmijë. Që nga 
viti 1991 ka emigruar jashtë 
atedheut dhe është vendisur 
në Suedi, ku ende jeton dhe 
krijon. Punon arsimtar i gjuhës 
shqipe me fëmijet mërgimtarë. 
Që nga viti 1994 është antar i 
Shoqatës së Shkrimtarëve të 
Suedisë. 
Krijimtaria e tij është e botuar 
estetikisht në pesë vëllime 
përmbledhëse, ku midis të 
tjerave spikasin veprat e 
tij në dygjuhësi, shqip dhe 
suedisht, dhe në disa edhe 
në gjuhën angleze dhe 
gjermane. Botimet e tij në 
gjuhën Shqipe: “Flutura në 
natë” (poezi për të rritur); “Kur 
bishti e harron kokën (vjersha 
humoristike dhe fabula); “Në 
shoqëri me të adhuruarit 
e mi (vjersha për fëmijë)”; 
“Pranverë pa pranverë 
(vjersha)”; “Pak më ndryshe 
(tregime dhe përralla)”; 
“Shoferi i lojës (tregime për 
fëmijë)”; “Nëse patjetër të 
duhet e vërteta (poezi shqip 
dhe suedisht)”; “Nëse patjetër 
të duhet e vërteta (poezi shqip 
dhe gjermanisht)”; “Përqafim 
në ëndërr (tregim) dhe ato në 
gjuhën Suedeze: Att ta emot 
sanningen dikter; Utan hem. 
Var ska man bo? noveller & 
dikter; Ett hjärta fullt av kärlek, 
barn- och ungdomsbok, 
verser, dikter - tvåspråkig 
albansk-svensk; Sorgesånger 
kanë krijuar jo vetëm emrin 
dhe rendin e tij në mesin e 
krijuesve shqiptaro-suedezë, 
por dhe më gjerë për vlerat që 
ai delegon tek brezat e rrinj.

NDALESA NË KRIJIMTARINË 
SHUMËPLANËSHE TË RIZAH SHEQIRIT

“Kazma është pas dere dhe 
ajo do shokë”, - më thoshte 
im Atë, ndërsa mora udhën 

për të renditur veten me emra 
të mëdhenj, që kishin dalë 
nga bankat e asaj shkolle 
të mesme në Elbasan. Të 
tjera si këto, ndoshta me një 
diskurs shpotitës janë ndjerë 
dhe dëgjuar edhe nga veshët 
e të tjerëve, që më pas i 
kanë kthyer në zë që flet për 
shumicën. Shembuj të tillë si 
“Mos jeto në një mënyrë që të 
bën të ndihesh i vdekur” apo 
edhe “Kujdesu për atë që ka 
rëndësi” ndoshta kanë qenë 
një shtysë edhe për veshë të 
tjera të moshës së shkollës 
së mesme. Tek e fundit një 
pyetje është në thelb, pra se 
të shkojmë tek pika kryesore 
e kësaj ndalese që mori shkas 
nga romani i shkrimtari dhe 
studiuesit historian, Sakip 
Cami, me të cilin ai ngre nga 
memorja dhe i vendos në 
mendjet dhe memorjet e të 
tjerëve kujtimet e gjimnazit. A 
nuk është kjo arsyeja pse ne 
të gjithë shkuam në shkollë 
të mesme - për të zbuluar se 
çfarë na bën të ndihemi të 
gjallë, çfarë ka rëndësi? Por 
këto mësime nuk mund të 
përvetësohen në vetëm katër 
vjet. Kjo është arsyeja pse 
Sakip Cami e zgjon atë kohë 
katërvjeçare dhe vazhdon të 
shkruaj, sikurse mjaft të tjerë 
për ato vite të arta të formimit 

personal.
“Matura 72” e Sakip Camit, 
si një aktivizues i gjallë i 
memorjes dhe si një historian, 
vërtet shkon si një gjilpërë 
në një beze të fortë shtroje 
me këtë risi, por që ajo, pra 
shtroja e bukur e qëmtuar dhe 
qëndisur estetikisht, bëhet një 
shtrojë e lehtë dhe e qetë në 
komunikim me një shtresë 
për të cilin autori kërkon të 
rivendosë gjuhën e memorjes 
me një udhë të re. Ky roman 
i shkruar për të rinj dhe 
adoloshentë është një lidhje 
me kujtimet dhe refleksionet 
mbi të shkuarën dhe me ato 
që seleksionohen për të bërë 
vendin e tyre edhe sot tek 
brezi në fjalë. Autori jo më kot 
citon në prologun e tij: “Pranë 
kam mbesën time me laptop 
në duar. Pranë ka edhe Ipadin 
dhe telefonin, bisedon me 
shokët dhe shoqet, u shkruan 
miqve të njohur e të panjohur 
nga i gjithë globi.” 
Romani kalon në një udhë 
të gjatë dhe qetësisht me 
një penë të thukët, me një 
zhbirrim në vite dhe njohuri na 
sjell fakte mjaft interesante, 
që fillojnë nga koha kur “humb 
adoleshencën” për arsye 
të njohura e të sqaruara në 
roman shkon me xhaxhain për 
dore në shkollën e re jashtë 
fshatit të tij, njeh historinë 
dhe lexon me mendje e me 
sy në labirinthet që librat 

ende nuk i kishin sqaruar për 
nxënësin e ri të shkollës së 
qytetit të Delishit. Autori që 
në fillim na sqaron se “Qyteti 
i Delishit ishte një qytet i ri, 
i sapondërtuar dhe që po 
vazhdonte të zgjerohej. Kishte 
marrë emrin e fshatit ku ishte 
ngritur. Fshati i vogël njihej që 
në lashtësi. Kalaja e Sebastës 
i rrinte si kurorë mbi krye. 
Ndoshta kjo kala kishte marrë 
emrin e Princit Sebasta nga 
Kurbini. Tani kishin mbetur 
vetëm disa mure, për të cilët 
nuk kujdesej askush. Vetëm 
një tabelë me mbishkrimin 
:”Vend historik”, “Ruhet nga 
shteti” dhe asgjë më shumë. 
Më tej në Albulenë  ishte 
zhvilluar një nga betejat më 
të famshme të Skënderbeut.”
Tematikat e shumta nga 
fillimi një jete të re, mësues 
Doda, qyteti i Delishit, hiti 
ynë muzikor dhe mësues 
Doda, secili lutej në mënyrën 
e vet, biçikletat “Mifa” dhe 
garat e çiklizmit, në aksionet 
kombëtare të rinisë, shoqja e 
klasës  që   imitonte  babain 
e saj, mësuesin  e Historisë  
së Partisë, kur ndiqnim 
fshehurazi Festivalin e 
Sanremos, një incident gjatë 
punës prodhuese, komandant  
Taho, ushtaraku  që  na  bëri  
ta duam  zborin ushtarak, 
dashuria  e “ndaluar” e 
mësuesit nga Kosova  me 
nxënësen   e  tij, Djemtë e 
bordurave, një ngjarje në 
kinemanë e qytetit, e deri 
tek arrestimi i komandantit, 
janë një rend i bukur leximi, 
që natyrshëm sekush ka 
një pjesë të vetën aty, 
normalisht, ata që ishin 
pjesë e shkollës së mesme 
të asaj kohe. 
Librat e ndaluar dhe leximi 
i tyre fshehtas, ose leximi 
i librave të verdhë sikur 
quhej atëherë kanë një 
ndalesë n roman. Autori 
na jep një fakt: “Po kështu 
ishte ndaluar edhe një 
libër me tregime i Dritëro 
Agollit me titull:”Zhurma 
e erërave të dikurshme”. 

Dritëroi më pas kishte 
shkruar libra me vlerë, të cilat 
i bënim edhe recension, por 
këtë libër e kishin  ndaluar 
dhe e kishin bërë karton. 
Kurioziteti  ynë për të ishte 
i jashtëzakonshëm. Përse 
e kishin  ndaluar? Çfarë 
trajtonte?’”
Mbrëmja e maturës zë 
një vend të rrëndësishëm 
memorial .  Këngët që 
këndoheshin dhe këndohen 
ende kanë një qëllim mjaft 
domethënës. Në këto 
memorje autori shkon e 
zhbirron pas 20, 30, 40 dhe 
pas 50 vjetësh duke na 
dhënë një pasqyrë të bukur 
reflektuese, një trajtesë të 
pastër, që të shohim veten, 
kohën, moshën dhe zhvillimin 
e jetës në një kalendar 
pasqyrues, kronologjik, 
qëllimtar dhe diksursiv. Disa 
romane për mësuesitt e 
shkollës së mesme lënë pas 
dikotomitë krejtësisht dhe 
arrijnë sublime, ose qasje 
të ndryshme diskursive, ky 
roman është mes të dyjave, 
memorjes dhetrajtesës së 
rrjedhës historike. Për të 
qenë të drejtë, këta trajtesa 
kryesisht e lënë kampusin pas 
gjithashtu, por japin një risi të 
jetës mësimore në gjimnaz. 
Po mendoj për disa ndalesa 
të shkurtra artistike të këtij 
autori, që të bëjnë vërtetë për 
vete. Në romanin e tij nuk mer 
jetë vetëm ajo që trajtohet, 
por i rijepet jetë asaj risie të 
jetës së një qyteti të vogël. 
Megjithatë, ndonjëherë, të 
gjitha këto forma narrative, 
diskursi i tyre dhe trajtesa 
memoriale, pra të gjitha 
këto mund të shërbejnë 
si korrigjuese në sferën e 
rrjedhave jetike, nëse jo 
personale. Ato janë dhe një 
aspekt i bukur për brezat që 
të shohin krahasimin dhe 
ndryshimin në kohë, hapësirë 
dhe vend, aq më shumë 
kur kanë redaktor një emër 
të sinqertë e të njohur të 
krijimtarisë së sotme letrare, 
sikurse është Ahmet Prençi.

“MATURA 72” E SAKIP CAMIT, SI NJË 
AKTIVIZUES I GJALLË I MEMORJES

GËZUAR FESTAT E MARSIT NGA “HILAL 
FOOD CENTRE”  

Supermarketi “Hilal 
Food Centre” në 
Kilburn urojnë të gjithë 

për festat e marsit. Nënë e 
shenjtë, Motër e shtrenjtë, 
Grua e dashur, bijat e mia, Ju 
Nëna, Gra, Motra dhe Bija të 
nderuara të Dëshmorëve e 
Martirëve të Kombit, Mësuese 
të respektuara dhe ju mikesha, 
Urime shume te sinqerta për 
datat e shënuara të muajit 
Mars,  Ju jeni ato që këtë muaj 
e bëni shumë të veçantë me 
sakrificat dhe heroizmat tuaja 
që do të mbesin gjithmonë në 
histori.  Urime Ditët e Epopesë 
e UÇK-së,  Ditën e Mësuesisë 
si dhe Ditën e Gruas. Urimet 
shkojnë me situatat. 
Kohë pas kohe ndodhemi 
në një situatë të ngjashme. 
Ndodhemi se tashmë dihet 
arsyeja e çmimeve, faktorëve 
të tjerë dhe atyre që ndikohen 
tek kërkesat dhe cilësia e tyre. 
Prandaj, ne krahasojmë se 
sa paguajnë supermarketet 
më të mëdhenj në Mbretërinë 
e Bashkuar për një karrocë 
me sende ushqimore, duke 
përfshirë gjithçka, nga 
buka te pasta e dhëmbëve, 
sigurisht jo në një masë të 
vetme, por të ndihmuar nga 
mjaft agjenci profesionale, të 
cilat i shpërndajnë të dhënat 
zyrtrare online.
Ne me këta faktorë të 
paracituar mundohemi të 
krahasojmë qindra çmime 
ushqimore në Aldi, Asda, 
Lidl, Morrisons, Ocado, 
Sainsbury’s, Tesco dhe 
Ëaitrose dhe ti vijmë në 
ndoihmë komunitetit tonë 
për të zbuluar çdo muaj 
supermarketin më të lirë. 
Disa nga të dhënat nuk bëhen 
publike, pasi ato janë një arsye 
më shumë që të mbajmë 
punën tonë të përqëndruar 
vetëm për komunitetin tonë 
dhe ato në disa raste lidhen 
vetëm me rishikimet tona 

për supermarketin me të 
cilin shumica e komunitetit 
shqiptar është ndërlidhur 
për të furnizuar familjen me 
përdishmëritë  që i duhen.
Përveç analizimit të çmimeve 
që merren nga të dhënat e 
cituara, ne bëjmë një vështrim 
të tërë vitit çdo janar dhe, 
sipas analizës sonë, “Hilal 
Food Centre” në Kilburn ishte 

supermarketi më i mirë, më 
i dashur për shqiptarët e më 
gjerë, dhe madje më lirë në 
vitin që lamë pas, në vitin 
2022. Zbritja ishte efikase, 
ishte se supermarketi “Hilal 
Food Centre”  në High Road 
Kilburn ishte më i lirë në 
analizën tonë për shtatë nga 
12 muaj në 2022, më shumë 
se çdo supermarket tjetër, që 
operon në atë zonë.
“Hilal Food Centre” në High 
Road Kilburn nuk ishte 
shumë prapa në disa raste 

edhe nga supermarketet e 
çmimeve me arsyetimin më 
të vogël, duke dalë më e 
lira në pesë muajt e parë të 
vitit. Gjatë shtatë muajve që 
“Hilal Food Centre”  në High 
Road Kilburn u vlerësua 
si “supermarketi më i lirë i 
muajit”, diferenca mesatare 
ishte 1.59 £ në krahasim metë 
tjerët. Rezultatet më të fundit 

të analizës sonë kanë treguar 
dhe arsyet pse shqiptarët 
nga Kosova, Shqipëria, 
Maqedonia e Veriut, Mali 
i Zi, Serbia, Bosnja dhe 
Hercegovina dhe nga shtetet 
e tjera, që kanë emigruar, 
janë në radhë tek “Hilal Food 
Centre” në High Road Kilburn. 
Nga ana tjetër të testuarit 
tanë në mjedise jashtë 
supermarketit na kanë 
thënë se “Hilal Food Centre” 
në High Road Kilburn të 
mbush shportën më lirë dhe 

më mirë. Për këtë thjesht 
mundohuni dhe shkoni 
vetvetiu tek krahasimi i 
çmimeve të supermarketeve 
dhe do të na kujtoni për këtë. 
Kështu natyrshëm ju do të 
zbuloni supermarketin më 
të lirë në atë zonë, bazuar 
në ekskluzivitetin që jepet 
nga vetë shërbimi efikas, 
i disiplinuar dhe mjaft i 
dashur me të gjithë. Analiza 
e krahasimit të çmimeve 
është njëra anë për xhepin e 
konsumatorit, tjera është se 
aty gjen çdo gjë dhe është 
mjaft cilësore. 
E kemi thënë dhe herë të 
tjetra, se stafi profesional, që 
drejtohet nga z Mahmud na 
jep të drejtën të ulemi shpesh 
e të gjejmë atë që na duhet, 
na konvergon dhe na shpie 
tek çmimi e respekti. Ne 
krahasuam sipas mundësive 
tona dhe grumbulluam fakte 
nga të tjerët për të përcaktuar 
gjithashtu edhe koston e një 
karroce më të madhe prej 149 
artikujsh (48 origjinale, plus 
101 të tjera). Asda (Asda.com) 
kushton më pak për karrocën 
tonë të madhe të sendeve 
ushqimore me 355,62 pound, 
mesatarisht. Kjo do të thotë 
se Asda ishte supermarketi 
‘tradicional’ më i lirë çdo 
muaj në 2022. Sainsbury’s 
(sainsburys.co.uk) ishte më i 
liri i radhës në analizën tonë 
të dhjetorit (368,97 pound), 
i ndjekur nga Tesco (375,97 
pound). Waitrose ishte 51,33 
£ më e shtrenjtë se Asda, 
duke ardhur me 406,95 £, 
mesatarisht, për të njëjtën 
karrocë mallrash, ndërsa 
në këtë pikë supermarketi 
“Hilal Food Centre” në High 
Road Kilburn, duke ndjekur 
strategjinë. Epronarit të vetë 
natyrshëm është më i miri 
dhe më i liri për xhepin dhe 
karrocën e komunitetit tonë.

